
IS-SACERDOT LI JERFA’ S-SALIB TA’ HUTU

Fl-okkazjoni tal-149 sena mit-twaqqif tas-Seminarju Magguri tal-Qalb ta’ Gesu fid-Djocesi
ta’ Ghawdex, dalghodu Monsinjur Isqof ic¢celebra I-Quddiesa flimkien mal-formaturi u s-
seminaristi fil-Kappella tal-istess Seminariju.

Fir-riflessjoni tieghu, Monsinjur Isqof gieghed bhala mudell ghas-seminaristi lil San Karlu
Borromeo li llum tahbat it-tifkira tieghu. Huwa qal li, kif osserva 1-Beatu Pawlu VI meta
kien ghadu Arcisqof ta’ Milan, San Karlu kien moghni b’entuzjazmu pastorali, bi spirtu
generuz, u b’fidi li tigbed u “tikseb” il-glub. Dan kollu San Karlu gabu mill-ghaqda tieghu
ma’ Kristu. Ir-riflessjoni teologika wahidha mhix bizzejjed biex wiehed isawwar qalb ta’
raghaj, imma bhal San Karlu jehtieg li fug kollox ikollna l-intelligenza tal-qalb. Monsinjur
Isqof semma kif bejn 1-Ordinazzjoni u I-Ewwel Quddiesa tieghu, San Karlu kien ghamel ix-
xahar Injazjan u dan immarka profondament il-ministeru tieghu bhala Isqof ta’ Milan.

Fid-dawl tal-Vangelu tal-gurnata (Lq 14:25-33), l-Isqof irrifletta fuq il-periklu taghna li
nkunu dixxipli li nimxu ma’ djul Kristu imma ma jkollniex esperjenza tieghu. Meta Gesl
jghidilna li biex wiehed ikun dixxiplu tieghu jrid “jobghod” lil missieru, ’1 ommu u ’1 hutu,
dan m’ghandniex nifhmuh f’sens negattiv kontra l-affarijiet li huma tajbin fihom infushom.

Imma dan il-kliem ghandna nilgghuh bhala kriterju li permezz tieghu neskludu dak li jista’
jfixkel il-laggha taghna ma’ Kristu. Min ikollu x-xorti 1i jiskopri I-gmiel ta’ Kristu, ihalli
kollox biex ma jitilfux. Fil-hajja kollox isir relattiv hdejn il-qligh kbir li hemm fi Kristu.

Din il-laggha ma’ Kristu ma tifridniex mill-bnedmin, anzi twassal lil dawk li huma raghajja
tal-erwieh biex jerfghu 1-piz tal-ohrajn. Fil-fatt ghas-seminarista li qed jifforma ruhu ghas-
sacerdozju, is-sejha sabiex jerfa’ salibu u jimxi wara Kristu ghandha tigi mifthuma bhala
missjoni biex mhux biss jerfa’ s-salib tieghu nnifsu imma wkoll dak tal-ohrajn. Bhala
sacerdoti ma nistghux nibgghu “gallerija” quddiem is-slaleb tal-proxxmu taghna. Bhal Kristu
li accetta s-salib biex jerfa’ fuq spallejh it-toqol tad-dnub tal-umanita, is-sacerdot ma ghandux
jibza’ jgorr id-dnub ta’ hutu 1-bnedmin biex jaharqu fin-nar tal-imhabba divina.

Ghaldagstant hija l-esperjenza personali taghna ma’ Kristu li taghmilna persuni moghnija
b’fidi li tigbed lill-bnedmin lejn Alla.

F’dan l-anniversarju, I-Isqof awgura li s-Seminarju jkompli jkun dar li tifforma dixxipli li
fihom jissawwar Kristu. Fl-ahhar nett, hu talab lill-Mulej ghall-benefatturi kollha hajjin u
mejtin tas-Seminarju.



